
  
  

ब्रिगेडियर लखविंदर के आश्रितों को मिलेगी 50 लाख रुपए की सहायता राशि

चर्चा में क्यों? 
14 जनवरी, 2022 को मुख्यमंत्री मनोहर लाल खटेर ने कहा कि तमिलनाडु हेलिकॉप्टर क्रैश हादसे में जान गँवाने वाले हरियाणा के ब्रिगेडियर लखविंदर सिंह
लिडन्न्र के परिवार को 50 लाख रुपए की सहायता राशि देने की अनुमति प्रदान की गई है। इसके साथ-साथ ब्रिगेडियर के परिवार से किसी एक आश्रित को
सरकारी नौकरी भी दी जाएगी।

प्रमुख बिंदु 
मुख्यमंत्री ने कहा कि सैनिक और अर्धसैनिक बल की एक्सग्रेसिया पॉलिसी के तहत शहीद होने वाले सैनिक परिवार के आश्रितों को आर्थिक सहायता
के साथ-साथ सरकारी नौकरी दिये जाने का प्रावधान है।
इस नीति के तहत हेलिकॉप्टर क्रैश हादसे में जान गँवाने वाले ब्रिगेडियर लखविंदर सिंह की मौत को प्रोविजनल लड़ाई दुर्घटना मानते हुए विशेष
आर्थिक सहायता व नौकरी देने की घोषणा की गई है। इस तरह का यह हरियाणा में पहला मामला है। 
उल्लेखनीय है कि तमिलनाडु के कुन्नूर ज़िले में 8 दिसंबर को सीडीएस जनरल बिपिन रावत, उनकी पत्नी और ब्रिगेडियर लखविंदर सिंह लिडन्न्र
समेत सेना के कई जवानों ने हेलीकॉप्टर हादसे में जान गँवा दी थी।

